
KIF JAHSIBHA ALLA

Kif ghadna kif smajna, 1-anglu lir-raghajja jghidilhom: “Gejt naghtikom ahbar ta’ ferh, ghax
tweldilkom Salvatur”. Il-mistogsija li tigini llejla hija din: “Ghandna bzonn Salvatur?”. Il-
ferh li gqieghed ihabbar l-anglu llum ser imissni lili llum, Nisrani tas-sena 20207

Iva, ghandna tassew ghax nifirhu, ghandna bzonn Salvatur. Ghax dak 1i hu genn ghalina, ghal
Alla hu gherf u intelligenza. Dak li hu dlam ghalina, ghal Alla huwa dawl. Dak li hu dghufija
ghalina, ghal Alla huwa qgawwa.

[lum f’din il-grajja tal-Milied tibda l-istorja tal-Vangelu, illi nsegwu matul is-sena liturgika
kollha. U hafna drabi din il-grajja turina kemm il-logika u 1-hsibijiet ta’ Alla huma differenti
mill-hsibijiet taghna, kemm it-toroq tieghu huma mbeghdin minn taghna.

Smajna l-introduzzjoni ta’ San Luqa: Cesari Awgustu, Cesari Ottavjanu, li fi zmienu sejjah
lilu nnifsu, jew gie msejjah mis-Senat, bhala ‘Awgustu’. X’jigifieri? Alla. L-ewwel Imperatur
ta’ Ruma li jsejjah lilu nnifsu ‘alla’. U bhal kull imperatur li jisthoqqlu l-isem, irid izomm il-
kontroll tal-art fejn jahkem, tal-Imperu Ruman kollu. U x’jaghmel? I¢-¢ensiment. I¢-
¢ensiment mhux ghajr sinjal ta’ dan il-bniedem, Cesari Ottavjanu, Awgustu divin, illi jsejjah
lilu nnifsu alla, li jrid jitla’ ’1 fuq izjed minn dak li hu. Bhali, bhalek, bhalna: ahna wkoll
irridu nilhqu, irridu nsiru, irridu nikbru, irridu nahkmu.

Ghalfejn irid jaghmel ¢ensiment l-Imperatur Ruman? Ghal Zewg ragunijiet semplici: biex
jghodd l-irjus tan-nies, b’mod spec¢jali tal-irgiel, halli jkollu min jiggelidlu fl-armata; u biex
jghodd l-irjus kollha, halli jkollu min ihallaslu t-taxxa. Dawn kienu z-zZewg ragunijiet ghalfejn
kien isir censiment.

Min-naha l-ohra ghandna lil Alla, li ma joqghodx ifittex tieghu li hu dags Alla, imma
jiccekken u jsir bniedem, isir tarbija; u llejla nistghu nghidu li jsir bi¢¢a hobz. Alla li jaghzel
l-iktar dghajjef. Alla li jirraguna u jimxi t-triq bil-maqlub ta’ kif nimxu ahna, ta’ kif jimxi 1-
bniedem. Hija ahbar li tahsadna: ibqghu certi li qatt u qatt mhu ser innizzluha ghalkollox fil-
fond tal-qalb taghna. Dejjem ser nibgghu nikkumbattu u niggieldu maghha. Ghax go fina
hemm dak l-ego, dak il-jien li jrid jidher, li jrid iqum, li jrid jikkontrolla, li jrid ikollu l-poter
fuq l-ohrajn, u dak mhux lakemm neqgirduh mil-lum ghal ghada.

Imma fejn hu l-helsien f’dan kollu? Fejn hu I-ferh f’dan kollu? Filli ma tkun xejn, il-ferh?
Filli tkun dghajjef, il-ferh? Fejn hu l-helsien? Ghaliex l-anglu jhabbar Salvatur, meta Alla
jaghzel id-dghufija?

Kieku jkollna nghixuha din I-esperjenza tal-Vangelu tal-lum, ibgghu certi li tassew niksbu I-
helsien, li tassew nghixu I-ferh. Ghax fi kliem semplici I-Vangelu llum ged jghidilna: Liema
hu dak id-dlam fik li jdejgek? Liema hu dak it-tifel li tisthi minnu, li ghandek fil-familja, li
tisthi ghax ghandek lilu jew li ghandek lilha? Liema hi dik il-persuna li inti ma tridx? Liema
hu dak id-difett fik li jhammarlek wi¢cek?



II-Vangelu ged jghidlek: Togghodx tinkwieta, ma ghandekx ghalfejn. Ghax Alla ghazel dik
ir-rokna l-iktar dghajfa ta’ hajtek biex ikun prezenti fiha. Alla ghazel li jkun fl-iktar dghajjef.
Alla ghazel dak li inti tistmerr, dak i inti jdejgek, dak li inti tistinka I-hin kollu biex tghattih,
dak li jehodlok hafna energija fil-hajja biex turi mod iehor, biex ma turihx ghax tisthi
minnu... anki l-istess d-dnub tieghek.

“Alla sar dnub ghalina” (ara 2 Kor 5:21), jghidilna San Pawl. Allura l-ewwel u gabel kollox
il-Vangelu tal-lum jistiednek biex taccetta lilek innifsek kif int; biex ma tinkwetax, ma
tippreokkupax ruhek li trid tkun differenti minn dak li int. Ghax Alla jhobbok kif int, fid-
dghufija tieghek. Jekk inti jidhirlek li ma ghandekx dghufijiet, allura ma ghandekx bzonn ta’
Salvatur. Jew forsi ghandek bzonn tara lilek innifsek ahjar. Ghax min hu perfett?

Il-problema taghna l-bnedmin illum x’inhi? L-illuzjoni li ahna nistghu nsolvu l-problemi
kollha taghna, li bil-flus naslu kullimkien, li bil-flus nistghu naghmlu kollox. Forsi din is-
sitwazzjoni li geghdin nghixu, tal-pandemija, qed turina li dan mhux minnu, li ghandna I-
limiti taghna, li hemm dghufijiet fina. Huma proprju dawk id-dghufijiet 1-ahjar art fejn jista’
jinzel is-Salvatur biex jaghtina l-helsien. Id-dghufijiet taghna huma r-rwol taghna fil-
Vangelu. Ghax jekk m’ahniex konxji mid-dghufijiet taghna, qatt m’ahna ser insejhu lil Alla
“Maranatha” — “Ejja, Mulej Gesll... ejja salvani, ejja ghax ghandi bzonnok”.

Imma jekk jien konxju mid-dghufijiet tieghi, minn dak li hu dghajjef fija, kif jghid San Pawl
(ara 2 Kor 12:5), allura naghmel wisa’ fija ghall-qawwa ta’ Alla li tehlisni u ssalvani: Alla
jista’ jkun Alla mieghi, Alla jista’ jkun 1-‘Ghimmanuel’ mieghi, sakemm jien naghmillu wisa’
f’hajti.

Iz-zewg modi kif issalvana din it-Tarbija ta’ Betlehem huma dawn li gejjin.

L-ewwel u qabel kollox, il-Mulej Gest, tarbija f’Betlehem, iganqal f’kull wiehed u f’kull
wahda minna dak li hu sabih, dak li hu tajjeb, dak li hu pozittiv. Igangal fina l-hniena, 1-
imhabba. Meta thares lejn tarbija, minghajr ma trid, jekk tkun intunat u mohhok ikun jahdem
sew, inti tispicca biex tiggustaha. Dik it-tarbija tohrog minnek l-isbah, 1-ahjar; tohrog minnek
l-imhabba. II-Mulej lili u lilek irid isalvana b’dan il-mod: billi johrog minna l-imhabba, il-
pozittiv, lejn dak li hu l-iktar dghajjef fina, lejn dawk li huma l-iktar dghajfa madwarna. Dan
huwa 1-ewwel helsien li jaghtina 1-Mule;j.

It-tieni helsien huwa l-helsien mill-preokkupazzjonijiet, milli ahna nilhqu, milli ahna nkunu,
li nigu stmati, li nkunu importanti, li jkollna valur. Ghax I-anglu lir-raghajja llum qalilhom:
“Tweldilkom Salvatur... tarbija mimduda f’'maxtura” (Lq 2:11,12). Is-Salvatur huwa d-
dghufija, huwa l-aktar dghajjef; biex jien u int ma nisthux la minna nfusna u langas mill-
ohrajn meta niltagqghu ma’ dghufija taghna. Biex lili u lilek id-dghufija taghna tfakkarna
f’Alla li sar dghajjef biex jerfghana, biex itellaghna ’l fuqg. Jien u int, meta niltagghu mad-
dghufija tal-ohrajn, minflok nippuntaw subghajna, minflok niggudikaw, minflok inwarrbu u
noholqu l-emarginati, nifthu jdejna, mohhna u galbna biex nilgghuhom. I1-Mulej jaghtina 1-
grazzja li fil-grajja li ged ni¢celebraw illum insibu I-vera paci tal-qalb maghna nfusna, billi
nilgghu lilna nfusna u lill-ohrajn kif jilgaghna hu, bid-dghufijiet u bid-difetti kollha.

Allura meta tmur id-dar, wara din 1-EwKkaristija tal-lejla, iddeciedi li thobb iktar lil dik il-mara
illi forsi bhalissa qieghda ddejqek; li thobb iktar lil dak it-tifel 1i forsi bhalissa qed igieghlek
tisthi; li thobb iktar lil dak il-genitur li forsi lilek ma takx dagskemm ta lil huk jew lil ohtok; li



thobb iktar lill-gara jew lill-gar li huma forsi meqjusin bhala I-persuni li mhumiex denji li
jkunu fit-triq tieghek.

Ejjew nitolbu lill-Mulej biex jaghtina dawn l-ghajnejn tieghu: ghajnejn li kapaci jharsu fil-
boghod, li kapaci jharsu lil hinn minn dak li hu n-normal, li jmorru fil-pereferija, ifittxu 1-
eccezzjoni, ifittxu d-dghajjef, ifittxu dak li ghajnejja ma jarawx, anzi dak li ghajnejja jridu
jehilsu minnu. Ejjew nitolbu lill-Mulej jaghtina 1-ghajnejn ta’ mhabba tieghu, li kapaci
jerfghu lill-batut, li kapaci jilgghu lid-dghajjef, li kapaci jghinu lil min hu fil-bzonn.



